
Que é “Somos o que comemos”?

É unha proposta educativa que busca promover no alumando un pensamento crítico sobre as consecuencias e o impacto da cadea de alimentación actual sobre a 
saúde, a das persoas e a do ambiente, os territorios e a poboación que os habita. 

O marco teórico recolle a importancia da protección do mercado local, o dereito das labregas aos recursos agrícolas, así como o dereito de todas as persoas a 
obter alimentos nutritivos e producidos baixo o paradigma da agroecoloxía.

As dinámicas propostas perseguen fomentar hábitos de consumo alimentario que contribúan a un modelo máis saudable, xusto e sostible.

Obxectivos

- Mostrar a relación dos hábitos de consumo coa saúde, a das 
persoas e a do medio ambiente
- Coñecer de onde veñen os alimentos para poder valorar o seu 
impacto
- Ofrecer ferramentas para que o alumando saiba escoller a opción 
máis sostible
- Sensibilizar no coidado e respecto polo medio
- Render homenaxe ás persoas que habitan e sosteñen o rural

Fases
Contextualización
Introdución á importancia dos nosos hábitos de consumo. Traballar a partir da 
realidade do alumnado coa pregunta “Que ceaches onte?”, coa que distinguimos 
entre alimento fresco, transformado e procesado

Teatro de papel, kamishibai
O telexornal do ano 2050 achega ao alumnado ás problemáticas ambientais e 
sociais ás que nos enfrontaremos. Ante esta situación desoladora dúas 
investigadoras crean unha máquina para viaxar ao pasado (a actualidade) e 
facernos ver como os nosos hábitos de consumo poden reverter esta situación.

Dinámica lúdica para pechar a actividade
En pequenos grupos, o alumnado organiza unha cea; deben escoller os produtos 
dunha lista e presentar ao resto da aula o seu prato. Reflexión final sobre o 
sostible da súa escolla. 

Destinatarias: 3º ciclo de primaria
Grupo ideal,  aula 25 persoas

Duración: 1 hora 


